
 

 

 
Tuhaqtitauyukhaq  

Qilamik Tuhaqtitauyukhaq 

 

DBRS kut havaktittiliqtait AA kut(ikittuq), 

aadjikkiingnguvyaktumik naunaiyautimik  

IQALUIT, Nunavut (Dissaippa 6, 2018) - Atukkiriami naunaiyautinut havakviat DBRS 

Limited kut havaktitiliqtait naunaiyautimik (ikittuq) aadjikkiingnguvyaktumik 

naunaiyautimik tahapkunanut Nunavut Kavamainnut (GN). 

 

“Ikittuuhimmaaqtuq atugaq hakugingnialu maniit avatqutailidjutiqaqtut pidjutihimmaaqtut 

kavamavut tigunmidjutiplutik pitquhiitigut ikpigiyauyunutlu qayagiplutik 

aadlangguktauyunik nutaangnguktauyunikluunniit kavamaliqidjutini munarittiaqhutiklu 

maniliqidjutiinnik”, uqaqtuq Maniliqiiyini Minista George Hickes. Maniliurnirmun, 

pidjutihimayuq Nunavutim hakugingniatigut amigaikniatigun inuqarniit, 

amigaikyuummiktittiyut inungnut havaagiyauyukhanik maniliurnirmunlu havakviitigut, 

niriugiyauyuklu hakugikhimmaaqtukhaq”. 

 

Pinggahuni kanatap avikturviinni anggiyumik naunaiyautiqaqtut. DBRS kutlu 

ilitturipkaiyaitlu GN kut aktuqnavyaktunik: ikayuutigilluaqpagait akhutaq kavamatuqait 

nuutigutikhainnut, mikiyumut aadjikkiinggittumiklu maniliurutivaktut aadlatkiingnit, 

nunakyuaqaqhuni nunagiyauvaktuni pidjutiplunilu anggiyumik maniit atuqtauvaktut, 

inungnutlu-maniliurnirmunlu aktungnaqhivaktut taimaitutun ikivallaaqtunik igluqhat 

akittuqpallaaqhunilu inuuyaami.  

 

Piliuqtiuyuq atukkiutinahuariami naunaitkutainut inmikkut ihumagidjutaa piniariakhaanut 

havagviup pittaaqluni uukturumaplutiklu pilugit inmik manikhanut piumayainnik. 

Hivulliutigiyaat Nunavutim naunaiyautikhaat pidjutihimayaat DBRS kut, tuhaqtitaupluni 

ilautigiyaupluni tallimani ukiuni kaantraaktitaupluni GN kunni.  Naunaittigumaguvit DBRS 

Limited tigut, qaritauyakkuuginnariaqaqtuhi uumani www.dbrs.com.  

